
ske nou vle evite divòs? Pou 
nou ka kenbe angajman nou 

te pran devan tout moun yo, pou 
nou renmen cheri a tout tan lap viv, 
moun marye yo fèt pou vijilan; epi 
tou fòk  y’al tire dlo detanzantan 
nan pi sakreman yo. Yon maryaj ki 
an sante mande anpil atansyon: an-
pil jefò pou yonn kominike ak lòt pi 
byen, epi yon lavi lapriyè ansanm.

Youn nan pratik ki soude kòd sa yo 
ansanm rele: Metòd Natirèl Planing 
Familyal (MNPF). Se yon metòd ma-
jik nan fason li bay maryaj la jarèt. 
Depi se yon koup ki pratike metòd 
sa, li difisil pou l divòse, se sèlman 
1% ki sibi domaj nan swiv metòd sa.

Se pa Metòd Lalin Grann 
ou an
“Ò,” se pa  ansyen metòd ki pa kanpe 
sou anyen an? Se pa sak vin nan lide 
w? “metòd ki mache ak ‘lalin’ ou an?” 

Pa ale twò vit. “Map fè w labab, 
epi w di m blese”. Se vre metòd ki 
mache ak lalin nan konn pèdi pari, 
depi peryòd fi a chavire. Men Metòd 
Natirèl Planing Familyal (MNPF), pa 
chita sou sezon sèlman. Li chita sou 
anpil siy natirèl ki make sezon ki pi 
wo fi a, pou l planifye aktivite seks-
yèl yo, dekwa pou l chwazi lè pou l fè 
pitit. Metòd Natirèl Planing Family-
al (MNPF) modèn yo, gen 99% siksè 
pou moun pa fè pitit si yo vle.

Metòd Natirèl Planing Familyal 
(MNPF) yo, espesyalman teknoloji 
“NaPro” yo, gen anpil siksè tou, pou 
w pa vin ansent, sòti nan 38% rive 
82%, tou depan sak fè w pa ka fè pitit 
la. (Toutokontrè, metòd ki rele “in 

Pou Apresye Bon Donn
benefis maryaj

vitro fertilization” an (fè jèm paran 
yo devlope nan tib), gen siksè pa l 
tou soti 21% rive 27%)

Anpil moun pa janm tande pale 
sou Metòd Natirèl Planing Familyal 
(MNPF). Moun ki resi tande l la, pa 
vle proche bò kote l. Gen yon fi ki 
rele Sharon, ki t al swiv kou « Pre-
Cana » avan l marye. Pandan yo tap 
entwodwi Metòd Natirèl Planing 
Familyal (MNPF) la nan klas la, li di: 
“M chita bwa m kwaze epi se konmsi 
m fèmen lespri m ak kè m pou m pa 
tande. Men, se la m kòmanse reyal-
ize, m pat konnen anyen sou Metòd 
Natirèl Planing Familyal (MNPF) 
(menm lè m pat vle admèt sa). 

Fiyanse l Michael, renmen lide pou 
pwoteje Sharon kont danje pwodwi 
chimik, ki antre anndan fi a, lè l it-
ilize grenn oswa piki planing  yo, pou 
yo ta chwazi metòd natirèl. Men li 
gen pwoblèm pa l. Li renmen gade 

pònografi (moun toutouni nan move 
pozisyon). Pou li, li difisil pou l wè fi a 
kòm yon moun tout bon, pa tankou 
yon byen prive oswa yon bagay.  Kò-
man sa ka rive?

Kòman MNPF ka ede maryaj Mi-
chael ak Sharon, menm jan l te ede 
anpil lòt maryaj?

Sèks =Timoun + Makon-
nen ansanm 
Repons la pa chita tèlman nan sa 

MNPF ye, men sa sèks ye. Sèks gen 
2 siyifikasyon: timoun ak makon-
nen ansanm. Bondye vle pou sèks 
tounen yon pon pou bay lavi: bay 
relasyon mari ak madanm (makon-
nen ansanm) lavi, etan nap bay yon 
lòt moun lavi (timoun nan).

Tankou Mike ak Sharon, gen anpil 
nan nou kap mande, “Si m ka sèlman 
mayande ansanm nan pito, epi fèmen 
pòt pou fè pitit?” Lè sa sèks pap gen 

Legliz anseye: relasyon seksyèl ant mari ak madanm, 
                 egziste pou montre siyifikasyon renmen, pouvwa l genyen pou  
                                       soude yon koup ansanm, epi ouvèti pou bay lavi.”
“

                                                                       Konferans Episkopal Evèk yo nanEtazini, Renmen moun Marye ak Kado lavi

È



2 siyifikasyon ankò. Nou pa ta dwe 
separe yo. Lè w louvri pòt ou pou w 
fè pitit, ou vin pi pre madanm/me-
sye w. Pa bliye, pouvwa pou fè pitit 
la, fè pati kò fi a; poukisa pou n detwi 
ak pwodwi chimik pèsonalite sa?  Se 
menm bagay pou mesye a tou. Èske 
n trete kò ak pouvwa pou fè pitit, 
lakay madanm nou oswa mari nou, 
avèk respè oswa laperèz ?

Malerezman, nan sosyete nou an, 
yo fè move propagand pou fè pitit. 
Yo menm di timoun, se pi move kon-
sekans sèks ta bay. Erezman, Doktè 
Janet Smith di konsa, “ …si ansent 
se rezilta 2 moun ki te antre nan 
relasyon seksyèl, sa vle di, gen bon 
bagay ki soti nan aksyon sa, okenn 
bagay move pa ka soti nan sous sa.” 
Pouvwa pou fè pitit, se pa yon mal-
adi : okontrè se yon siy lasante.

Sa w panse pou yon moun ki ta di, 
“Pi move konsekans lè yon moun 
travay, se chèk la!” Ou ta di, moun sa 
pa konn sa lap di a? Èske se pa pou w 
sipòte tèt ou, ak fanmy ou ak lajan, 
yon moun kenbe yon travay? Konsa 
tou, sèks gen anpil bon bagay ladan 
l, men premye rezon egzistans li, se 
pou tabli kado lavi. (Se youn nan pi 
gwo dekouvèt evolisyon biyolojik, ki 
gen anpil sekirite). Timoun, tout bon 
vre, se pi gwo rekonpans ak kado nan 
maryaj.

     Si w bay tèt ou tout bon, kò w ak nanm ou, 
      bay sila ou renmen an; pa gen yon lè pou w di:
                 ‘M ba w tout bagay nèt ale – esèpte…’”
“

Konferans Episkopal Evèk yo nan Etazini,
Renmen moun Marye ak Kado lavi

Paske MNPF respekte jès fè lan-
mou a, kòm yon mwayen pou bay 
lavi, pa vle di  MNPF « se metòd 
planing Legliz Katolik » pou sa.  Gen 
yon gwo diferans, lè wap fè sèks anba 
kouvèti metòd ki pou pa fè w fè pitit, 
ak lè w sèlman evite al nan relasyon 
seksyèl, nan peryòd fi a pi mouye a. 

Bon Bagay nan Maryaj
Se pa sèlman pou MNPF, moun pa 
antre nan relasyon seksyèl. Moun 
marye yo pa fè lanmou, pou plizyè 
rezon, konbyen fwa (Ou ka byen pap 
fè lanmou kounyeya!). Moun kap 
swiv metòd natirèl yo, gen anpil rela-
syon seksyèl, menm jan ak moun kap 
swiv metòd atifisyèl yo. Ou jwenn 
anpil avantaj nan MNPF pa egzanp: 
plis kominikasyon, chèche konnen 
pi byen volonte Bondye, youn res-
pèkte lòt, prezève fi a kont tout lòt 
aksyon, grenn kontrasepsyon yo pral 
fè anndan  vant li.

Men kèk pwoblèm sante kontra-
sepsyon bay: san w mal sikile, tan-
syon wo, tèt fè mal, migrèn, depre-
syon. Anplis de sa, Grenn nan pa 
sèlman aji tankou yon pon pou w pa 
fè pitit, men kòm yon enstriman pou 
jete pitit la (avòtman). Si w mete tib 
nan kò w pou w pa fè pitit tankou 

(IUD), se konmsi se yon avòtman ou 
fè, pou chak fwa ze a ta dwe donnen. 
Yo pa souvan fè jèn fi ak madanm yo 
konn sa – yon fason pou vyole dwa 
yo ak diyite yo, sou sa yo dwe kon-
santi. Madanm ak mari ki itilize 
MNPF la, pa bay tèt yo pwoblèm pou 
bagay konsa.

Pi gwo benefis MNPF, se kite Bon-
dye kouche nan kabann ak nou. 
Poukisa n ta kache Bondye, yon 
bon bagay konsa? (Gen anpil moun 
marye ki louvri pòt maryaj yo bay 
Bondye, etan yo louvri pòt yo nèt 
pou pitit vini. Se bay gratis sa, plis 
MNPF, ki vin tounen chemen tout 
bon vre, pou youn konplete lòt.)

Mike ak Sharon te tèlman sezi 
wè sa MNPF fè pou maryaj yo, yo  
kòmanse pataje l ak lòt moun marye. 
Lè Mike gade eksperyans sa pandan 
lane,  depi lap bay lansèyman sou 
metòd natirèl la, men sa l di : Nou 
ponkò janm rankontre menm yon 
fwa, yon koup kap pratike MNPF 
pou di : ‘Se pi move bagay m te fè’. 
Okontrè, Sharon ak mwen menm, 
toujou dekouvri lakay yo: kè kon-
tan, lapè ak sipriz.  Epi m te kwè: kè  
kontan, lapè ak sipriz, se 3 bagay 
sa yo n pi bezwen, pou yon bon 
maryaj.”

Fall River: www.familyfallriver.org,

(413) 452-0614
Worcester: www.worcesterdiocese.org
(peze sou Depatman/Ministè ak Lavi Lafanmy). 
(508) 929-4311

Enfòmasyon sou Metòd Natirèl  
Planing Familyal (MNFP)
Couple to Couple League International,
www.ccli.org
Fertility Care Centers of America,
www.fertilitycare.org
One More Soul, www.omsoul.org
NFP Outreach, www.nfpoutreach.org

Nou vle konnen plis? Gade pwogram Televizyon katolik yo (Catholic TV) ki rele Lavni Chita sou Renmen (The Future Depends on Love) oubyen nan www.CatholicTV.com.


